[image: A blue and green sign with white text

Description automatically generated]]    Scoil Phádraig,Dobhar, Doirí Beaga, Leitir  Ceanainn, 
Co. Dhún na nGall
Fón: 074 9531787
Ríomhphoist: dobharns@gmail.com


15ú Aibreán

Comhbhrón
Ba mhaith leis an scoil a comhbhrón a chur in iúl do Mháistreás Eileen ar bhás a hathar, Paddy, agus do Elaine ar bhás a máthar, Anna. Táimid an-bhuíoch de na tuismitheoirí agus de pháistí na scoile as freastal ar an ngarda onóra ag na sochraidí.
Ómós ó chroí d’iar-dhalta na scoile, an t-amhránaí, an cumadóir agus an cláirseoir Máire Ní Bhraonáin a fuair bás an tseachtain seo. Ba ambasadóir den scoth í dá paróiste, dá contae agus dá tír. Bhí meas mór uirthi mar ealaíontóir agus mar dhuine uasal cineálta. D’fhág sí oidhreacht shaibhir cheoil ina diaidh, agus cé gur imigh sí uainn, mairfidh a cuid ceoil agus a spiorad go deo i gcroíthe na ndaoine.
Ba mhór an onóir agus an bród don scoil í a bheith ina dalta linn tráth, agus cuimhneoimid go deo uirthi le ceol agus le buíochas. Gabhaimid ár gcomhbhrón ó chroí lena teaghlach, lena cairde agus lena muintir uile ag an am brónach seo.
Bhí an t-ádh linn gur thug Máire cuireadh don scoil páirt a ghlacadh ina ceolchoirmeacha Nollag in Ionad Naomh Pádraig gach Nollaig chomh maith. Tá cuimhní geala againn go léir ar na ceolchoirmeacha seo, agus spreag siad an oiread sin páistí chun uirlisí ceoil a sheinm iad féin.
Mar chomhartha meas agus ómóis, beidh garda onóra á dhéanamh ag páistí na scoile ag barr an bhóthar lasmuigh den scoil agus sochraid Mháire ar a bealach chuig an séipéal. Guímid suaimhneas síoraí ar a hanam uasal.

Féile Náisiúnta Scoildrámaíochta
Beidh an scoil páirteach san Fhéile Náisiúnta Scoildrámaíochta na hÉireann den chéad uair ó 1993. Bhí cuid de na tuismitheoirí páirteach sa dráma a bhuaigh Corn na Gaeltachta an uair sin, agus is álainn an nasc atá ann leis an éacht sin anois.
Táimid ar fad fíorbhródúil astu, agus bhí a léiriú i Leitir Ceanainn an lá sin ar fheabhas ar fad. Idir a gcuid aisteoireachta, damhsaíochta agus amhránaíochta, bhí siad dochreidte maith.
Moladh mór tuillte ag an Máistir Colm as an obair mhór agus as an treoir a thug sé don rang.
Beidh na páistí ar an stáitse in Áras na nEalaíon i Muileann gCearr Dé Máirt, an 28ú d’Aibreán ag 2:20 i.n. Fágfaidh an bus an scoil ar a 8 a.m. an mhaidin sin agus meastar go mbeidh siad ar ais thart ar a 9 i.n. Tá fáilte roimh thuismitheoirí chomh maith.
Memory Lane
Bhí grianghrafadóir na scoile isteach inné agus thóg sé grianghraif teaghlaigh chomh maith le grianghraf ranga de na Naíonáin Shóisearacha agus Rang a Sé. Beidh an grianghrafadóir i dteagmháil leis an scoil an tseachtain seo chugainn chun slí a thabhairt do thuismitheoirí na grianghraif a ordú.
Jigsaw Donegal
Cuireann Jigsaw Dhún na nGall ceardlann saor in aisce agus tacaíocht shaineolach mheabhairshláinte ar fáil do pháistí agus do dhaoine óga i nDún na nGall. Beidh siad le rang a sé Dé hAoine, an 24ú Aibreán agus an 1ú Bealtaine. Beidh siad ag tabhairt ceardlainne ar an mbealach is fearr le déileáil leis an aistriú ón mbunscoil go dtí an mheánscoil, agus tabharfaidh siad comhairle le haon imní a d’fhéadfadh a bheith ag na páistí.

Cumann na mBunscoil
Beidh an comórtas ar siúl Dé hAoine seo i Machaire Gathlán ag 11rn. Beidh foireann gasúraí agus foireann girseachaí ag an scoil ar an lá. Imreoidh an dá fhoireann trí chluiche i gcoinne Scoil Mhuire, Doirí Beaga, Scoil Naomh Dúigh, Anagaire agus Scoil Chnoc na Naomh, Doire Chonaire. Guímid gach rath ar an dá fhoireann ar an lá.
Scoil druidte
Beidh an scoil druidte Dé Céadaoin, an 27ú lá de Bhealtaine mar beidh ceardlann ag na múinteoirí bunaithe ar an gCreatchuraclam na Bunscoile.
Cóineartú.
Beidh an Cóineartú ar siúl Dé Domhnaigh, an 3ú lá de Bhealtaine ag 12:30 i.n. i dTeach Pobail Cholmcille, Cnoc Fola. Beidh Aifreann an phobail ar siúl ag 11r.n., mar sin beidh an tAifreann ag 12:30 i.n. don Chóineartú amháin . Mar ullmhúchán don Chóineartú, beidh faoistin ag Rang a Sé sa scoil Déardaoin an 30 Aibreán.
An Chéad Chomaoineach
Beidh Rang a Dó ag déanamh an Chéad Chomaoineach Dé Domhnaigh an 10 Bealtaine ag 10 r.n. i dTeach Pobail Phádraig Naofa i Mín Uí Bhaoill. Beidh an tAthair Mac an Bhaird istigh Déardaoin an 7ú Bealtaine chun an Chéad Fhaoistin a dhéanamh leo. 
Ceachtanna snámha Rang 1 agus 2
Tá rang a haon go dtí a dó ag tosú ar cheachtanna snámha ar an Mháirt an 5ú Bealtaine. Sé cheacht a bheas ann san iomlán. An bhféadfaí na páistí tuáillí, hataí agus spéaclaí snámha a thabhairt leo. Thig spéaclaí snámha agus hataí a cheannach ar an lá chomh maith. Mairfidh na ceachtanna 45 bomaite. Beidh rang a haon agus rang a dó  ann ó 1:00 go 1:45 gach Mháirt go dtí an 9ú Meitheamh.

Beidh na ranganna snámh á dtabhairt in Óstán na Cúirte faoi stiúir na dteagascóirí snámha ansin.

Beidh costas de €42 san iomlán don seisiún 6 seachtaine. Más mian le do pháiste dul ag snámh tabhair isteach an t-airgead roimh an Luan 25ú Bealtaine. 

Seo na sonraí bainc más maith libh an t-airgead a aistriú go cuntas na scoile.


    IBAN:IE75AIBK93733927610083
       BIC: AIBKIE2D



Beidh snámh ag rang a haon agus a dó sa téarma deireanach.

